
LAMPIRAN K.3 
 

GARISPANDUAN PENYEDIAAN BILIK PENYUSUAN  
DAN PERSALINAN BAYI 

 
1.0 Tujuan 
 

1.1 Garispanduan ini merupakan panduan kepada pihak Majlis dalam 
mengenakan syarat-syarat penyediaan bilik penyusuan dan 
persalinan bayi di kawasan Majlis Perbandaran Pulau Pinang. 

 
 
2.0 Kategori Bangunan 
 

2.1 Bangunan-bangunan awam (kerajaan/swasta) dan kawasan 
tumpuan yang sesuai ditempatkan bilik penyusuan dan persalinan 
bayi adalah seperti berikut :  

 
 Kompleks beli-belah/ Hypermarket 

Untuk kompleks membeli belah/ hypermarket, kemudahan ini 
disediakan untuk cadangan 8,000 mp (86111.28 kp) ruang lantai 
bersih (tidak termasuk TLK dan servis). 

 
 Terminal pengangkutan awam 
 
 Tempat rekreasi/ Taman Tema 

Untuk taman tema, luas minimum bagi kemudahan ini adalah 100 kp 
dan sebaiknya ditempatkan di kawasan yang sesuai seperti 
berhampiran dengan kawasan kemudahan awam/ bilik rehat/ kafeteria 
dan sebagainya. 

 
 Hospital 
 
 Pusat Konvensyen 

 
 

3.0 Perletakan dan Keluasan Bilik 
 
3.1 Keluasan minima bilik penyusuan dan persalinan bayi adalah 100 

kaki persegi dan dipisahkan dengan dinding. 
 
3.2 Bilik penyusuan dan persalinan bayi perlu ditempatkan 

berdekatan dengan tandas. Lokasi bilik tersebut perlulah di 
kawasan yang strategik, sesuai dan selamat kepada para 
penggunanya.  

 
3.3 Bilik ini perlu mempunyai aliran pengudaraan dan pencahayaan 

yang mencukupi supaya para pengguna dapat menggunakan 
kemudahan tersebut dengan selesa. 

4.0 Kemudahan 
 
4.1 Bilik penyusuan dan persalinan bayi perlu dilengkapi dengan 

tirai/ langsir, kerusi menyusu, tong sampah, sinki, kemudahan 
air panas dan tempat persalinan bayi. 

 
 
 
 
 
 
 
 
 
 
 
 
 

 
  Keadaan bilik penyusuan dan persalinan bayi 

 
 
5.0 Persekitaran dan Keadaan Bilik 

 
5.1 Kebersihan di dalam bilik ini dan di sekitarnya dipantau dari 

semasa ke semasa oleh pihak pengurusan bangunan atau 
kawasan tersebut. 

 
5.2 Papan tanda khas yang jelas dan mudah difahami perlu 

disediakan bagi menunjukkan lokasi kemudahan tersebut. 
 

5.3 Bilik penyusuan dan persalinan bayi harus sentiasa dibuka dan 
tidak dikunci.  

  
 
 
 
 
 
 
 
 
 
 
  Penggunaan papan tanda yang jelas dan mudah difahami 

6.0 Perlaksanaan Dasar 
 

6.1 Dasar ini terpakai untuk semua permohonan baru. 
 
6.2 Tarikh pemakaian garispanduan ini adalah pada tarikh ianya 

dilulus dan disahkan oleh Mesyuarat Biasa Majlis pada 
10.10.2012 dan 15.10.2012.  

 


